
GOUVÈNÈ HOCHUL ANONSE KÒMANSMAN KONSTRIKSYON YO NAN YON 
LOTISMAN LOJMAN SIPÈVIZE KI KOUTE 14 MILYON DOLA NAN KONTE 

STEUBEN  
  

Reyamenajman Bryant School la pral kreye 39 kay bon mache ki ekonomize enèji 
pou fanmi nan Vil Hornell  

  
Envestisman an fè pati "Southern Tier Soaring" – ki se estrateji global rejyon an 

pou revitalize kominote yo epi devlope ekonomi an  
  
  
Gouvènè Kathy Hochul te anonse jodi a ke konstriksyon yo kòmanse nan re-itilizasyon 
adapte 14 milyon dola Bryant School la nan vil Hornell nan Konte Steuben. Lè li fini, 
ansyen lekòl primè a pral genyen 39 apatman bon mache nan yon bilding ki ekonomize 
enèji.  
  
"Lè nou mete plis kay bon mache disponib pou plis fanmi sa pral pèmèt Hornell devlope 
et sa pral debloke opòtinite ke envestisman konstan nan kominote a pote yo", Gouvènè 
Hochul te deklare. "Devlopman tankou Apatman Bryant School yo se yon eleman 
esansyèl nan plan 25 milya dola administrasyon mwen an pou ofri lojman san danje, 
bon mache e ki ekonomize enèji nan kominote yo toupatou nan New York. N ap 
kontinye travay san pran souf pou bay plis lojman bon mache ki nesesè anpil - sa k ap 
ede nou bati yon avni pi estab ak ekitab pou pwochen jenerasyon an."  
  
Reyamenajman Bryant School la fè pati plan Gouvènè Hochul la pou li fè lojman 
toupatou nan Eta New York vin pi bon mache, ekitab ak estab. Nan Bidjè Eta Ane Fiskal 
2023 a, Gouvènè a te entwodui ak reyisi jwenn yon nouvo plan lojman konplè sou senk 
ane k ap koute 25 milya dola, ki pral ogmante rezèv lojman an gras a kreyasyon oswa 
prezèvasyon 100,000 kay bon mache nan New York sa gen ladan 10,000 k ap gen 
sèvis soutyen pou popilasyon frajil yo, plis elektrifikasyon yon lòt 50,000 kay.   
  
Bryant School la te ouvè nan mitan 20yèm syèk la e li t ap fonksyone kòm lekòl primè 
pou elèv 2yèm ak 3yèm ane jiskaske li te vin fèmen nan finisman ane lekòl 2020-21 an 
lè Distrik Lekòl Vil Hornell la te vin senplifye edikasyon primè a pou redui kantite 
tranzisyon nan lekòl yo.   
  



Ranplasman andedan sa a ap sèvi ak bilding masònri 50,000 pye kare a etaj ki genyen 
kounye a nan Bryant School la, epi l ap ajoute 8,500 pye kare nan pwent sid lokal la 
avèk uit apatman.  
  
Bryant School la ki chita nan 173 Terry Street, pral gen ladan de (2) apatman yon sèl 
pyès, 23 apatman ki gen yon sèl chanm a kouche ak 14 apatman ki gen de chanm a 
kouche. Ven nan apatman yo ap nan pri ki abòdab pou fwaye k ap touche 50 pousan 
oswa mwens pase Revni Mwayen Rejyonal la (Area Median Income, AMI), epi 19 
apatman ki rete yo ap nan pri ki abòdab pou moun ki a 60 pousan oswa mwens AMI la. 
Rezidan yo ap resevwa entènèt wo debi gratis.   
  
Lotisman an ap kenbe teren jwèt ki nan Bryant School la kounye a ak yon espas vèt 
klotire ki gen gwo pyebwa, ke plizyè jenerasyon timoun Hornell te jwi, epi l ap ajoute 
enstalasyon modèn tankou yon sant espò ak sal lesiv nan chak etaj.  
  
Pwojè a pral pèmèt ekonomize plis enèji epi lè lotisman an fini l ap respekte kondisyon 
Pwogram Nouvo Konstriksyon pou Lojman (New Construction Housing Program) ak 
Kominote Vèt Dantrepriz 2020 (New Construction Housing Program) Otorite Devlopman 
ak Rechèch sou Enèji Eta New York la (New York State Energy, Research and 
Development Authority, NYSERDA) egzije yo.  
  
Lotisman an pral antre nan kad 10 milyon dola envestisman Inisyativ Revitalizasyon 
Anbalavil (Downtown Revitalization Initiative) Eta a fè nan sant vil la toupre a. Re-
itilizasyon Bryant School la pral ede Hornell reponn yon gwo bezwen pou lojman pou 
travayè lokal, apre yon etid ki te fèt an 2016 ki te endike vil la t ap bezwen plizyè santèn 
kay bon mache pou reponn plis demann poutèt gwo envestisman piblik ak envestisman 
antrepriz nan vil la.  
  
Bryant School la se yon katye ki bon pou mache avèk twotwa e li sou kote yon arè 
otobis pou Zòn Hornell la, ki bay rezidan yo aksè a kominote zòn nan.  
  
Se Providence Housing Development Corporation ak Park Grove Development, LLC ki 
te elabore pwojè a.  
  
Envestisman Eta a fè nan Bryant School la gen ladan kredi enpo federal ak eta sou 
lojman pou moun ki gen revni ba ki te jenere 9.7 milyon dola valè san dèt, ak 3.5 milyon 
dola sibvansyon nan men Biwo Renouvèlman Lojman ak Kominote (Homes and 
Community Renewal, HCR) Eta New York la. NYSERDA ap bay 39,000 dola sipò.  
  
Komisè Biwo Renouvèlman Kay ak Kominote a, RuthAnne Visnauskas, te deklare, 
"Re-itilizasyon Bryant School la pral prezève yon bilding ki kenbe souvni chè pou plizyè 
jenerasyon fanmi nan Hornell, epi an menm tan kreye apatman bon mache pou 39 
fanmi nan yon vil k ap agrandi avèk yon nesesite ijan pou lojman pou travayè lokal. 
Lotisman sa a ki oryante sou kominote a ilistre angajman Gouvènè Hochul nan reponn 
bezwen pou lojman bon mache a nan tout rakwen Eta a. Nou remèsye Providence 
Housing Development Corporation, Park Grove Development, dirijan lokal yo, ak 



kolaboratè nou yo nan NYSERDA pou travay yo reyalize nan fè lotisman sa a vin yon 
reyalite."  
  
Prezidan ak Direktè Egzekitif Jeneral Otorite Devlopman ak Rechèch sou Enèji 
Eta New York la, Doreen M. Harris, te deklare, "Lojman bon mache ki fè ekonomize 
enèji mache men nan men ak revitalizasyonn kominote, e re-itilizasyon Bryant School la 
pral sètènman ofri yon vi san danje ak an sante pou rezidan yo nan Hornell. NYSERDA 
kontan anpil wè pwojè sa a kòmanse, poutèt li se yon lòt egzanp fason angajman 
Gouvènè Hochul la pou asire lojman ekitab pou plis moun New York ap egzekite nan 
kominote toupatou nan Eta New York."   
  
Majistra Hornell la John J. Buckley te deklare, "Mwen ta renmen bat bravo pou Park 
Grove Development pou pwojè sa a ak envestisman konstan li nan Vil Hornell. Amezi 
ekonomi lokal nou an ap kontinye devlope, gen plis presyon toujou pou ofri opsyon 
lojman bon mache andedan vil la. Se egzakteman sa pwojè sa a fè e li pral transfòme 
ak rekonvèti yon bilding lekòl ki pa sèvi ki sinon t ap siman chita vid nan yon avni pwòch 
epi reprezante yon fado pou kontribyab yo nan Distrik Lekòl la. Park Grove deja bay 
rezilta isit la nan Hornell avèk pwojè Izin Laswa Rockland lan (Rockland Silk Mill) ki 
resaman te transfòme yon vye bilding abandone an apatman anlè. Mwen ta renmen 
remèsye tou tout kolaboratè nou yo onivo eta a pou sipò kontini yo bay pou fè pwojè 
tankou sa a vin yon reyalite."  
  
Timothy Crilly, Direktè Devlopman nan Park Grove Development, te deklare, "Nou 
kontan anpil reyamenajman Bryant School la an 39 inite lojman pou travayè lokal. 
Hornell agrandi ak devlope anpil nan 10 ane pase yo. Pwojè sa se pral kontinye ak 
kwasans sa a e l ap ajoute anpil nan kominote a."  
  
Akselere Southern Tier Soaring   
  
Anons jodi a antre nan kad "Southern Tier Soaring", ki se plan direktè global rejyon an 
pou jenere kwasans ekonomik djanm ansanm ak devlòpman kominote a. Plan ki fèt nan 
nivo rejyonal la konsantre sou atire yon mendèv ki plen talan, sou agrandi biznis yo, ak 
sou estimile inovasyon. Kounye a, rejyon an ap akselere Southern Tier Soaring lan gras 
ak yon envèstisman 500 milyon dola Eta a atravè Inisyativ Revitalizasyon Rejyon Nò a 
(Upstate Revitalization Initiative). Envestisman 500 milyon dola Eta a ap ensite biznis 
prive yo envesti plis pase 2.5 milya dola – e plan rejyon an, jan li soumèt la gen pwojè 
pou plis pase 10,200 nouvo djòb. Gen plis enfòmasyon ki disponib isit la.   

